

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
_____ _________2021 թվականի N –Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈԿՏԵՄԲԵՐԻ 20-Ի N 1708-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածով՝ Հայաստանի Հանրապետության կառավարությունը որոշում է.
 1. Հայաստանի Հանրապետության կառավարության 2020 թվականի հոկտեմբերի 20-ի «Հայաստանի Հանրապետություն թուրքական ծագում ունեցող ապրանքների ներմուծման ժամանակավոր արգելքի մասին» N 1708-Ն որոշման (այսուհետ՝ Որոշում) մեջ կատարել հետևյալ  լրացումները.
ա) Որոշման  1․1-րդ կետը լրացնել նոր 5-րդ ենթակետով՝ հետևյալ բովանդակությամբ.
 «5) Հայաստանի Հանրապետությունից այլ երկրներ հետագա արտահանման ենթակա (այդ թվում՝ Եվրասիական տնտեսական միության անդամ երկրներ) ԱՏԳ ԱԱ 07, 08 ապրանքային խմբերին դասվող ապրանքների ներմուծման վրա, որոնք մինչև Հայաստանի Հանրապետության տարածքից դրանց փաստացի արտահանումը պետք է գտնվեն միայն ժամանման վայրի մաքսային մարմնում, իսկ արտահանման նպատակով այլ տրանսպորտային միջոցի վրա դրանց փոխաբեռնումը կարող է իրականացվել առանց ժամանման վայրի  մաքսային մարմնի տարածքը լքելու՝ մաքսային մարմնի թույլտվությամբ։» ։
բ) Որոշումը լրացնել նոր 1.2-րդ կետով, հետևյալ բովանդակությամբ․
1.2 Սույն որոշման 1․1-րդ կետի 5-րդ ենթակետով սահմանված դեպքի արդյունավետ հսկողությունը իրականացնելու նպատակով, որպես ժամանման վայրի մաքսային մարմին սահմանել Հայաստանի Հանրապետության պետական սահմանի Բագրատաշեն անցումային կետը:։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2021 թվականի հունվարի 1-ից ծագած հրաբերությունների վրա։
	 
Հայաստանի Հանրապետության
վարչապետ
	Ն.Փաշինյան


 












ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈԿՏԵՄԲԵՐԻ 20-Ի N 1708-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

        1. Անհրաժեշտությունը
Հայաստանի Հանրապետության կառավարության 2020 թվականի հոկտեմբերի 20-ի N 1708-Ն որոշման մեջ լրացումներ կատարելը պայանավորված է թուրքական ծագում ունեցող ապրանքների ներմուծման արգելքի հետևանքով տնտեսավարող սուբյեկտների շրջանում առաջացող բացասական ազդեցությունը հնարավորինս մեղմելուն։
2. Ընթացիկ իրավիճակը և խնդիրները 
«Հայաստանի Հանրապետություն թուրքական ծագում ունեցող ապրանքների ներմուծման ժամանակավոր արգելքի մասին» ՀՀ կառավարության N 1708-Ն որոշմամբ (այսուհետ՝ Որոշում) սահմանափակվել է թուրքական ծագում ունեցող ապրանքների ներմուծումը։
Որոշման ընդունման արդյունքում առաջացող հնարավոր բացասական հետևանքները մեղմելու նպատակով սույն նախագծով տնտեսվարող սուբյեկտներին հնարավորություն է ընձեռվում, բացառության կարգով, Թուրքիայից իրականացնել թուրքական ապրանքների ներմուծում՝ պայմանով, որ այդ ապրանքներն արտահանվելու են այլ երկիր։ Գյուղմթերքի ներմուծման և հետագայում  երրորդ երկիր, այդ թվում՝ ԵԱՏՄ այլ անդամ երկիր արտահանելը թույլ կտա մատակարարումներից առաջացած շահույթն ամբողջությամբ ուղղել դեպի Հայաստանի Հանրապետություն։
 Սույն նախագիծը թույլ կտա թուրքական գյուղմթերքը հայկական ընկերության կողմից ներմուծել Հայաստանի Հանրապետության պետական սահմանի Բագրատաշեն անցումային կետ, այնուհետև՝ նույն օրը հաշված ժամերի ընթացքում իրականացնել թուրքական ապրանքի մաքսազերծումը՝ կատարելով ՀՀ պետական բյուջե համապատասխան վճարումներ և արտահանել երրորդ երկիր:
1. Տվյալ բնագավառում իրականացվող քաղաքականությունը
        Նախագծի նպատակն է  ՀՀ կազմակերպությունների կողմից ՀՀ տարածքից ապրանքների արտահանման գործարքների խթանում։
4. Կարգավորման նպատակը և բնույթը
      Նախագծով առաջարկվող լրացումներն ուղղված են Որոշման ընդունման արդյունքում առաջացող հնարավոր բացասական հետևանքների մեղմմանը, ինչպես նաև հնարավոր գործիքակազմով տնտեսավարողներին կցուցաբերվի աջակցություն առաջացած խնդիրները հնարավորինս կարճ ժամկետում լուծելու նպատակով։
5. Նախագծի մշակման գործընթացում ներգրավված ինստիտուտները և անձինք:
         Նախագիծը մշակվել է ՀՀ էկոնոմիկայի նախարարության կողմից:
       6.  Ակնկալվող արդյունքը.
Նախագծի ընդունման արդյունքում ակնկալվում է ապահովել ՀՀ տարածքից կատարվող արտահանման շարունակականությունը և ծավալների ավելացումը՝ դրանով իսկ նպաստելով տնտեսական աճի տեմպերի արագացմանը:










ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈԿՏԵՄԲԵՐԻ 20-Ի N 1708-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2020 թվականի հոկտեմբերի 20-Ի N 1708-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈԿՏԵՄԲԵՐԻ 20-Ի N 1708-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2020 թվականի հոկտեմբերի 20-Ի N 1708-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում։                                                  

